	ԱՄՓՈՓԱԹԵՐԹ
««ԷՆԵՐԳԱԽՆԱՅՈՂՈՒԹՅԱՆ ԵՎ ՎԵՐԱԿԱՆԳՆՎՈՂ ԷՆԵՐԳԵՏԻԿԱՅԻ ՄԱՍԻՆ» ՀՀ ՕՐԵՆՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ԷՆԵՐԳԵՏԻԿԱՅԻ ՄԱՍԻՆ» ՀՀ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ»» ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐՆ ՈՒ ԱՌԱՐԿՈՒԹՅՈՒՆՆԵՐԸ


	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ արդարադատության նախարարություն

25.10.2017թ.

01/19.2/19042-17
	1.««Էներգախնայողության և վերականգնվող էներգետիկային մասին» Հայաստանի Հանրապետության օրենքում լրացում և փոփոխություններ կատարելու մասին» Հայաստանի Հանրապետության օրենքի նախագծի (այսուհետ` նախագիծ) 1-3-րդ հոդվածներում սահմանված կարգավորումներն անհրաժեշտ է ներկայացնել մեկ հոդվածի տեսքով, քանի որ դրանք, ըստ էության, վերաբերում են օրենքի հավելվածի միևնույն մասում փոփոխությունների և լրացման կատարմանը` համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջների:    

2.Նախագծի 1-ին հոդվածում անհրաժեշտ է «փոխել» բառը փոխարինել «փոխարինել» բառով` համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջների:

3.Նախագծի 3-րդ հոդվածում անհրաժեշտ է «կետ» բառը փոխարինել «կետով» բառով` համաձայն «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջների: Սույն հոդվածում հարկ է նաև «պարբերության» բառից հետո հանել «2-րդ մասի» բառերը` համաձայն «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջների: 

4.Նախագծի 4-րդ հոդվածում անհրաժեշտ է «1-ին» բառը փոխարինել «1-ից» բառով` համաձայն «Իրավական ակտերի մասին» Հայաստանի Հանրապետության օրենքի 36-րդ և 46-րդ հոդվածների պահանջների:

5.««Էներգետիկայի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի 2-րդ հոդվածում անհրաժեշտ է «1-ին» բառը փոխարինել «1-ից» բառով` համաձայն «Իրավական ակտերի մասին» Հայաստանի Հանրապետության օրենքի 36-րդ և 46-րդ հոդվածների պահանջների:
	Ընդունվել է:
	Կատարվել են համապատասխան փոփոխությունները:

	2.
	ՀՀ առողջապահության նախարարություն
25.09.2017թ.,

№ ԼԱ/11.2/11906-17 գրություն
	Դիտողություններ և առաջարկություններ չկան:

	-
	-

	3.
	ՀՀ աշխատանքի և սոցիալական նհարցերի նախարարություն

28.09.2017թ., 

№ ԱԱ/ԱՌՊ1/9970-17
	Առաջարկություններ և դիտողություններ չկան:

	-
	-

	4.
	ՀՀ ֆինանսների նախարարություն

06.10.2017թ.

№ 01/9-5/18088-17
	«էներգետիկայի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծով առաջարկվում է սահմանել, որ մինչև 2022 թվականի դեկտեմբերի 31-ը արևային էներգիայի կիրառմամբ ինքնավար էներգաարտա-դրողների տեղակայանքների դրվածքային հզորությունը կարող է հասնել էլեկտրական էներգիայի իրենց սպառիչների տեղակայված ընդհանուր հզորությանը, բայց ոչ ավելի, քան 500 կիլովատտը, որոնց գործունեությունը ենթակա չէ կարգավորման` կառուցման և արտա​դրու​թյան ժամանակահատվածներում: Այսինքն` առաջարկվում է ընդլայնել էլեկտրական էներ​գիայի ոչ կարգավորման ենթակա գործունեությունների շրջանակը:

Վերոգրյալի կապակցությամբ հայտնում ենք, որ Պետական տուրքի մասին ՀՀ օրեն​քով էլեկտրա​կան էներ​գիայի արտադ​րության, ինչպես նաև էլեկտրաէներգետի​կա​կան համա​կարգում նոր արտադրական հզորությունների կառուցման (վերակառուցման) ժամա​նա​կահատվածի համար սահմանված է պետական տուրք: Այսինքն` առաջարկության ընդունումը հանգեց​նելու է պետական բյուջեի եկամուտների նվազման:

Հաշվի առնելով վերոգրյալը, պետական բյուջեի եկամուտների կորուստը փոխհա​տուցելու նպատակով՝ առաջարկում ենք համապատասխան փոփոխություններ կատարել նաև Պետական տուրքի մասին ՀՀ օրենքում և բարձրացնել էլեկտրական էներ​գիա​յի արտադրության, ինչպես նաև էլեկտրաէներգետի​կա​կան համակարգում նոր արտադ​րա​կան հզորությունների կառուցման (վերակառուցման) ժամա​նա​կահատվածի համար պետա​կան տուրքի դրույքաչափերը:


	Չի ընդունվել;
	Պետական բյուջեի եկամուտների վրա բացասական ազդեցություն կարող է առաջանալ, եթե կարգավորումները վերաբերվեին լիցենզավորվող գործունեությանը:  Օրենքների նախագծերը ընդունելով և գործողության մեջ դնելով կարգավորումները կվերաբերվեն  սեփական կարիքների բավարարմանը` ինքնավար էներգաարտադրությանը: Արդյունքում սպասվում է հավելյալ արժեքի ստեղծում՝ շուկայում նոր տեխնոլոգիաների շրջանառության ավելացում (ներկրում, առևտուր, տեղադրում), ծառայությունների մատուցում, աշխատատեղերի ստեղծում և այլն:  Ինչ վերաբերվում է պետական տուրքի դրույքաչափերի փոփոխությանը, ապա գտնում ենք ոչ նպատակա​հարմար դրանց ավելացումը, քանի որ այն ֆինանսական լրացուցիչ բեռ կհանդիսանա ներդրողների համար: 

	5.
	ՀՀ հանրային ծառայությունները կարգավորող հանձնաժողով

27.09.2017թ.,
№ ՌՆ/2.3-62/746-17
	Առարկություններ և առաջարկություններ չունի։


	-
	-

	6.
	«Հաշվարկային կենտրոն» ՓԲԸ 

27.09.2017թ.,
№ 01/4-17
	Առաջարկություններ և առարկություններ չունեն։
	-
	-

	7.
	«Էլեկտրաէներգետիկական համակարգի օպերատոր» ՓԲԸ
22.09.2017թ.

№ 01-ՄՄ-12/481 գրություն
	Դիտողություններ և առաջարկություններ չունեն:
	-
	-

	8.
	«Հայաստանի էլեկտրական ցանցեր» ՓԲԸ
29.09.2017

№ 05-ԿՀ-04/3065
	Դրական է գնահատվում առաջարկվող փոփոխությունները և լրացումները:
	-
	-

	9.
	«Էներգետիկայի ինստիտուտ» ՓԲԸ
02.10.2017թ.
№ ՌԵ-299
	«էներգախնայողության և վերականգնվող էներգետիկայի մասին» ՀՀ օրենքի նախագծի վերաբերյալ դիտողություններ և առաջարկություններ չունեն:
«էներգետիկայի մասին» ՀՀ օրենքում փոփոխություն կատարելու մասին» ՀՀ օրենքի նախագծի 6-րդ մասը խմբագրել հետևյալ կերպ.

«6. Մինչև 2022 թվականի դեկտեմբերի 31-ը արևային էներգիայի կիրառմամբ ինքնավար էներգաարտադրողների տեղակայանքների դրվածքային հզորությունը  կարող է հասնել էլեկտրական էներգիայի իրենց սպառիչների տեղակայված ընդհանուր հզորությանը, բայց ոչ ավելի, քան 500 կիլովատտը, որոնց գործունեությունը ենթակա չի կարգավորման` կառուցման և արտադրության ժամանակահատվածներում, հաշվի առնելով ավելացվող հզորությունների հնարավոր բացասական ազդեցությունները ցանցի վրա»

	Ընդունվել է:
	Խմբագրվել է:


